
UUM ONLINE: lkatan ukhuwah antara Persatuan Wanita UUM (Sutranita) dan Persatuan
Wanita Universiti Malaysia Sarawak (MASNITA) terjalin mesra pada sesi lawatan di sekitar
UUM, baru-baru ini.

Yang Dipertua Persatuan Wanita UUM (Sutranita), Datin Seri Norhayati Nazri ketika berucap
mengalu-alukan kehadiran delegasi yang terdiri daripada 40 peserta Unimas.

“Lawatan sambil belajar MASNITA ke UUM ini dapat merapatkan hubungan di antara kedua-
dua universiti, bertukar-tukar idea dan pengalaman di samping mengenali UUM dengan lebih
dekat,” katanya di Studio OYAGSB.

Dalam pertemuan singkat itu, beliau meluangkan masa beramah mesra bersama delegasi
selain menceritakan tentang Sutranita dan perkembangan yang dikecapi.

Menurutnya, Sutranita telah menjalankan pelbagai aktiviti antaranya Hari Wanita Sutranita,
Iftar Anak Yatim, Khatam Quran, Aktiviti Berenang, Kem Tahfiz al-Quran, Back To School
dan Jualan Bunga Konvo.

Dalam pada itu, delegasi juga berpeluang melawat UUM yang dikelilingi keindahan flora
fauna sejurus sebelum menjamu selera di Manager’s Coffee.

